
Мәжіліс депутаты Ш.Осин Қарағанды облысындағы бірқатар аудандар тұрғындарымен кездесті. 
17 ақпаннан бастап Қазақстан халқы Ассамблеясынан сайланған ҚР Парламенті Мәжілісінің депутаты Ш.Осиннің Қарағанды облысындағы бірқатар аудандар тұрғындарымен кездесулері өтуде. 
Депутат Осакаров ауданы Молодежный кентінде болып, «Қаныш Сәтбаев атындағы арна» РМК өңірлік филиалының жұмысымен танысты. Ұйымның еңбек ұжымымен кездесіп, жергілікті шаруа қожалықтары басшыларымен аграрлық секторды дамытудың өзекті мәселелерін талқылады. 
Кездесулер барысында Орталық Қазақстанның маңызды жасанды су артериясына қызмет көрсететін кәсіпорынның материалдық-техникалық базасын жаңарту тақырыбы көтерілді.  Жабдықтың жартысынан көбінің пайдалану нормативтік мерзімі аяқталған және қызметкерлердің тәжірибесі мен кәсіби іскерліктерінің арқасында жұмыс істеу қалпына қолдау көрсетіліп келеді.  Ұжым өкілдері 6 мыңнан астам халықты қамтитын Молодежный кентінде халыққа қызмет көрсету орталығын ашу туралы тілек білдірді, өйткені құжаттарды ресімдеу үшін оларға 80 шақырым жердегі аудан орталығына жиі барып тұруға тура келеді. Тағы бір өтініш жергілікті аурухананы қазіргі заманғы медицина жабдығымен жарақтандыру жайында болды. 
Жиында ауылшаруашылық тауарларын өндірушілерді субсидиялау тетіктерінің түрлі нұсқалары, сондай-ақ суармалы жер шаруашылығы саласында жаңа жобаларды мемлекеттік қолдау мәселелері талқыланды.  Бұл ретте депутат Ш.Осин қарағандылық фермерлердің ескертулері мен ұсыныстары бейінді министрлік және басқа да мүдделі мемлекеттік органдар назарына жеткізілетінін баса айтты.  


